
Comezan a prenderse as luces do supermercado 
 
Voz en off: 

  “Señoras, señores,  
  donas e cabaleiros. O Mega hiper súper mercado  
  O rato colorado  
  dálles a benvida desexando que os nosos produtos sexan do  
  seu agrado,  
  e lembren:   
  si os atopan noutro sitio mais baratos nós devolvémoslle a  
  diferenza... 
  Que pasen un feliz día.... 
  ¡O RATO COLORADO VENDE MAIS BARATO!,  
  ¡ESTA COMPROBADO!” 
 

1.  (PANTOMIMA PERSECUCIÓN)  
 

Entra pola dereita da escena Xan Perillán co loro Ravachol, tira 
dun carro da compra, este como se tivera vida propia persígueo, 
cando Xan Perillán para o carro tamén, cando Xan camiña o carro 
tamén. O carro persigue pola escena a Xan.  
 

2.  BOMBILLA  
 

Xan.-  ¡Idea!   
         

3.  (CORDA MÁXICA)  
 

Por fin este colle unha corda e vai a atar ao carro.  
 

4.  BOMBILLA  
 

Xan.-  ¡Idea!   
 

5.  (PANTOMIMA e AROS MÁXICOS) 
 

Logo cuns aros pretende amarrar o carro ó mostrador pero na súa 
torpeza o que fica prendido e el, os aros son máxicos e deslíganse 
a eito. Por fin ata o carriño ó mostrador da esquerda. 
 

6.  (PANTOMIMA)  

Pasa por detrás do mostrador da esquerda e colle o carriño do 
súper e vai para o centro facendo o parvo.  
 

7.  (LISTA COMPRA MÁXICA) 
 
Xan saca do peto a lista da compra, le e ó tempo que vai lendo fai 
carantoñas de noxo ou alegría asegundo veña o caso e mentres 
fala vai  rompendo a lista... 
 

Xan.-  Pementos de Padrón, uns pican e outros non, cenorias,   
  patacas, fritidas mellor que cocidas, espaguetes, lentellas,  
  peras ao olmo, mazas, castañas , xa! eu as como e ti as 
  repañas ,etcétera, etcétera...  
  Anda, aquí non di nada de caramelos, chuquilate, xeados...  
  falta a lista das larpeiradas, esta lista non vale para nada,  
 
Tira os cachos pero éte aquí que volve a aparecer a lista. 
 

  Anda, unha lista nova,  de seguro que esta é mais do meu  
  agrado:   
 
Olla a lista e le: 
 

  Pementos de Padrón, cenorias, patacas, espaguetes, lentellas, 
  peras, mazas...Uiuiuiii, esta lista xa ma sei de memoria... 
 

8.  (TRASNO E GPS LAMBETADAS) 
 

Cando vai a gardar a lista aparece o trasno do consumo 
irresponsable e incita a Xan a coller lamberetadas, o loro trata de 
disuadilo. 
 

Trasno.- Larpeiradas, ricas, ricas 
 
Xan.-  ¿Onde, onde? 
 
Loro.-  Xan, Coidadiño coa caries, coidadiño coa caries 
 
Trasno.- GPS das larpeiradas, ricas, ricas, olla o GPS das larpeiradas... 
  Caramelos, chicles, gominolas... 

O trasno do consumo irresponsable unha vez que incita a Xan a 
coller as larpeiradas no mostrador da dereita, desaparece. 
 

  ¡Alá, marcho! 
 

9.  (PANTOMIMA E BOLSA CAMBIAZO ) 
 
Xan disimuladamente busca onde gardar as larpeiradas, ve unha 
bolsa no expositor do fondo, cóllea e mete os doces. Caen, ve que 
a bolsa esta aberta, péchaa e mete outra vez os doces. Vaina 
deixar no carriño e mira para todas partes e decide coller un doce 
pero no seu  lugar sae un plátano... Ravachol ponse todo contento. 
 

Loro.-  Plátano de Canarias, banana do Brasil... 
 

10.  (PLÁTANOS) 
 

Xan mestres canta vai multiplicando os plátanos e meténdoos 
nunha bolsa de papel que colleu do expositor do fondo e coloca no 
mostrador da dereita. 

Cando remata coloca a bolsa de papel no carriño do súper. Pensa 
que ten que facer e acordase da receita que leva no bolsiño. 

Xan.-  Aiaaiaiii. Xa sei. Vou mirar a receita para ver que ingredientes  
  leva.  
 

11. (RECEITA LE CAROTTE AVEC DE LA CRÉME) 

   
  De primeiro le carotte avec créme...Ou sexa, cenoria con  
  crema ... Cóllanse dúas cenorias e córtanse en oito anacos. 
 

12. (GUILLOTINA) 
 

Colle dúas cenorias nunha cesta que hai no expositor do centro e 
méteas nunha guillotina que esta no mostrador da esquerda e as 
corta, quédanlle catro cachos e volve repetir a operación, coloca 
tres cachos abaixo e o carto collido pola man, métea polo buraco 
de arriba ó tempo que baixa a  guillotina.  
 

Xan.-  Aiaaiaiii. Uiiiiuuuuuuuuuiii. Unha, dúas, tres, catro...Ufff! 

Solta a man sen darse de conta e a cesta cos cachos os mete na 
bolsa de papel que está no carriño do súper. Logo esconde a 
guillotina mentres di: 
 

  Uiii, mellor aquí. 
 
Volve a ler a receita e canta 
 

  E de segundo prato: arroz con chícharos, patacas novas,  
  repolo de Betanzos e mais cebolas, e mais cebolas...arroz con  
  chícharos,  patacas novas... 
 

13. (CUNCAS ARROZ MÁXICO) 
 
Colle no expositor do fondo os cacharros do arroz e unha bolsa de 
papel, fai o número do arroz e logo mete a bolsa dentro da bolsa 
que hai no carriño do súper e os cacharros deixas onde estaban. 
Segue coa canción da receita.... 
 

  patacas novas...repolo de Betanzos e máis cebolas... O repolo  
  e as cebolas xa os teño na casa, así que non preciso mercalos,  
  pero as patacas si, ¡ah!, aí vexo as patacolas . 
 
Vai cara ás patacas galegas  

 
14. VOZ EN OFF + TRASNO 

 
Voz en off: Din don,  
  atención donas e cabaleiros ...  
  o Mega híper súper mercado  
  o rato colorado   
  lémbralles que hoxe teñen a súa disposición  
  patacas Crisanto 
  as patacolas transxénicas máis caras do mundo mundial,  
  pero iso si, presentadas nun exclusivo envoltorio  
  de deseño moderno...Din don... 
 
Cando aparece o trasno do consumo irresponsable que lle di 

Trasno.- ¡”Quedo, parao”! Naquela caixa tan bonitiña, naquela caixa  
  tes patacas Munsanto, as patacolas transxénicas máis   
  caras do mundo mundial. 
 

15. (PATACAS TRANSXÉNICAS) 
 
O trasno lévao ata a caixa que hai no expositor do fondo, cóllea e 
lévaa ó mostrador da dereita, abre a caixa, e dentro hai outra 
caixa, e outra...ata que só aparece unha pataquiña pequena. 
Ravachol dille 
 

Ravachol:  Unha soa pataca ao prezo de cincuenta, mira estas, auténticas  
  patacas galegas e moito máis baratas. 
 
Trasno: Mira que presenza, que seitura (lambendo a pataca) 
 
Ravachol:  Con ela non farás nin unha miserenta tortilla   
 
Xan:   Ten razón Ravachol, vou levar patacolas galegas, ailalelo,  
  ailalalo. 
 
Trasno.- Non tes nin idea, mira que deixar a pataca mais cara do   
  mundo e que non tes nin idea. 
  ¡Alá, marcho! 
 

16. (PATACAS GALEGAS) 

 
Empeza a soar unha canción e as patacas cantan e bailan ata 
meterse na bolsa de papel que está no carriño do súper. 
 

17. VOZ EN OFF + TRASNO 
 

Voz en off: Din don,  
  atención donas e cabaleiros ...  
  o Mega híper súper mercado  
  o rato colorado    
  lémbralles a súa súper oferta de hoxe:  
  mercando dous croios marca Piturrigüai  
  regalámoslles dous chirimbolos marca Pedrolo,  
  aproveiten esta exclusiva ocasión Din don... 

18. BANDEXA PEDRAS 
 
Xan Perillán vai correndo pola escena como un poseso, remexe 
todo deica atopar os croios, que están nunha bandexa no expositor 
do centro, míraos e cólleos facendo equilibrismos.  
 

Ravachol:  ¿Para que mercar os pedrolos, se non os precisas para nada? 
 

Xan: Cacho ganga, dous pedrolos e mais dous chirimbolos ó    
 mesmo prezo, es ben parvo si deixas pasar esta oportunidade.   
 

Ravachol:  E ademais pesan moito e son un estorbo... 
 
Xan:  E ¿os chirimbolos onde están?, 
 
Trasno: Dentro das pedras, ¿onde van estar?! ¡Alá, marcho! 
 
Cáelle un pedrolo enriba do pé 
 

Xan:  ¡Uiiiiiiiiiiiii! 
 
Xan deixa os pedrolos onde estaban 
 

Xan:  Aí quedades  
 

Niso Xan queda en medio da escena, mira a receita...xa ten de 
todo, niso ve o contedor de reciclaxe de vidro que está enriba do 
mostrador da esquerda e ten unha idea. 
 

19. (BOMBILLA) 
 

Xan:  ¡Idea! ¡Vou reciclar! 
 

20. (RECICLAXE VIDRO) 

 
Vai cara o carriño da compra e colle unha botella, métea no 
contedor de reciclaxe, colle unha caixa de cartón para envases e 
pousa enriba do mostrador, logo abre o contedor e non hai nada, 
volve a pechalo e vai sacando botellas que coloca na caixa de 
cartón e que logo lévaa para o carriño do súper. 

21. (XERRO  MÁXICO) 
 
Ve as flores e cólleas mentres di cheirándoas: 
 

Xan:  Ummm, Maruchi Pepuchi, ummm 
  
Colle tamén o xerro, pero como ten auga achegase a un caldeiro e 
tira a auga ata que non queda nada, vai cara o carriño do súper e 
o xerro volve a ter auga, achegase de novo ó caldeiro e volta a 
tira-la auga e así varias veces. Por fin deixa no carriño do súper o 
xerro e as flores. Pero como ten as mans molladas, colle o 
primeiro trapo que ve e secase con el...Pero non é un trapo que é 
¡unha camiseta! 
  

22. (BOMBILLA) 
 

Xan:  ¡Idea! 
 

23. (LAVADORA) 
 
Xan achegase con disimulo a unha lavadora da sección de 
electrodomésticos e mete dentro a camiseta, logo comeza a 
axustar a temperatura de lavado ata 100º... 
 

Xan:  20º, non máis, 40º, 60º, 90º ...100º, así está ben 
 
A lavadora comeza a lavar. Cando remata Xan abre a porta e colle 
a camiseta, pero minguou tanto que só lle sirve a Ravachol...Só 
queda grande a etiqueta. Ravachol dille 
 

24. (ETIQUETA) 
 

Ravachol:  A etiqueta, hai que mira-la etiqueta antes... 
 
Xan le en voz alta 
 

Xan:  Lavar en auga fría, lavar a man...non usar prancha 
 
Xan ofrécelle a camiseta ao Loro e este vaise todo emperiquitado 
co pingallo.  
 

25. TRASNO  

Cando xa se dispoñen a marchar, volve a aparecer o trasno do 
consumo irresponsable que o incita a coller larpeiradas. 
 

Trasno:  Lamberetadas, larpeiradas, lambonadas doces e salgadas,  
  ricas, ricas, as lambetadas...Mira que caixa tan grande.... 
 

26. CAIXA CAMBIAZO 
 
Xan Perillán colle unha caixa para as larpeiradas do expositor do 
fondo e lévaa para o mostrador da dereita, coa axuda do trasno 
ábrea e ensina o interior. 
 

Trasno:  ¡Que caixa tan grande! Aquí collen todas as lamberetadas,  
  larpeiradas lambonadas, ricas, ricas as lambetadas... 
  
O Trasno vai metendo bolsas de larpeiradas, pecha a caixa e 
desaparece  
 

  ¡Alá, marcho! 
 

27. (CAMBIAZO E POLBO) 

 
Xan mira para todas partes con disimulo e vai a abrir a caixa para 
coller unha larpeirada, pero, alí só hai peixes, verduras e un polbo 
que se lle lanza ó pescozo. Xan corre perseguido polo polbo que 
remata meténdose no carriño do súper.  
Xan colle todo contento a caixa e colócaa no carriño do súper. 
 

28. (MONEDEIRO MÁXICO) 
 

 Colle o carro e vai para  á caixa para pagar, colle do seu 
carriño o moedeiro que é un cacharro de metal e fai un número de 
maxia para sacar moedas. Vaise cara ó fondo da escena para pagar 
mentres se escoita unha voz que di 
 

Voz en off: 
  “Señoras e señores clientes. O Mega hiper súper  mercado O  
  rato colorado vai pechar as súas portas en breves momentos 
  Pregámoslles que vaian rematando as súas compras...   
  Desexando que todo fora do seu agrado... Deica logo. 
 
      FIN    

  E así foi como Xan Perillán fixo unha compra responsable,  
  mercando só o necesario,  
  produtos de tempada  
  e algúns da súa comarca,  
  peixe,  
  froita,  
  cereais  
  e algunha pataca... 
  reduciu,    
  reciclou,  
  re utilizou e   
  reflexionou,  
  e así aprendeu a mercar dun xeito máis sostible e ecolóxico 
Xan Perillán ...É lóxico ... 
  E tamén deprendeu a ler as etiquetas  
  e non deixarse enganar polos laretas. 
Dous  E colorín, colorado esta conto ten rematado. 
 
 
    


